
Cofnodion cyfarfod o Gyngor Cymuned Aberdaron a gynhaliwyd nos Lun, Mai 11eg, 2026 
am 7.30 y.h. yn Neuadd y Rhiw 
 
Presennol: Y Cynghorwyr Dewi Evans, Mari Evans, Wil Evans, Jaci Jones, Nesta Roberts, Aled 
Williams, Gareth Williams (Cyngor Gwynedd) Wenda Williams, y clerc Phil Hughes. 

Yn y Gadair: Y Cynghorydd Dafydd Myrddin 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 
Emlyn Jones a Dafydd Williams. 

2) Cyhoeddiadau’r Cadeirydd: Nid oedd cyhoeddiadau.  

3) Ethol cadeirydd ac is-gadeirydd am y flwyddyn 2026-27 
a) Ethol y Cyng. Dafydd Myrddin yn gadeirydd.  

b) Nid oedd digon o gynrychiolwyr o ward Rhoshirwaun i benodi is-gadeirydd, felly 
penderfynwyd gohirio tan y cyfarfod nesaf. 

4) Adroddiadau gan gynrychiolwyr ar gyrff allanol ac ethol cynrychiolwyr i gyrff allanol 
a) Neuadd y Rhiw - Nid oedd y Cynghorydd Emlyn Jones, cynrychiolydd y Cyngor, ar y 
pwyllgor yn bresennol. Penderfynwyd gohirio ethol tan y cyfarfod nesaf. 
 
b) Pwyllgor cae chwarae - Nid oedd y Cynghorydd Gwenllian Haf, cynrychiolydd y Cyngor ar y 
pwyllgor, yn bresennol. Penderfynwyd gohirio ethol tan y cyfarfod nesaf. 
 
c) Ysgol Crud y Werin - Nid oedd y Cynghorydd Gwenllian Haf, cynrychiolydd y Cyngor ar y 
pwyllgor, yn bresennol. Penderfynwyd gohirio ethol tan y cyfarfod nesaf. 
 
ch) Canolfan Deunant - Adroddodd y Cyng. Wenda Williams fod pethau yn mynd yn dda yn y 
ganolfan gyda digon o bobl yn llogi ystafelloedd. Fe ailbenodwyd y Cyng. Wenda Williams i 
gynrychioli’r Cyngor ar y pwyllgor. 
 
d) AHNE Llŷn - Nid oedd llawer i’w adrodd ar hyn o bryd. Fe ailbenodwyd y Cynghorydd Dewi 
Evans i gynrychioli’r Cyngor ar y pwyllgor. 
 
dd) Grŵp Mynediad Dwyfor - Nid oedd y Cynghorydd Emlyn Jones, cynrychiolydd y Cyngor ar 
y pwyllgor, yn bresennol. Penderfynwyd gohirio ethol tan y cyfarfod nesaf. 
 
e) Canolfan Crud y Werin - Adroddodd y Cyng. Dafydd Myrddin fod pethau yn mynd yn iawn 
yno. Fe ailbenodwyd y Cyng. Dafydd Myrddin yn gynrychiolydd y cyngor. 



 
f) Ymddiriedolaeth Catherine Bodwrda - Adroddwyd bod popeth yn mynd yn iawn ers i'r 
cyngor gymryd gofal ohoni.  
 
5) Adolygu Rheolau Cyllidol, Sefydlog a Mewnol y Cyngor ynghyd ag asesiad risg 
Nid yw’r Cyngor yn teimlo fod angen gwneud newidiadau i’r dogfennau ar hyn o bryd ac mae 
pawb yn fodlon gyda’u cynnwys. 
 
6) Mabwysiadu cod ymddygiad 
Fe ailfabwysiadwyd y cod ymddygiad. 
 
7) Lwfansau Cynghorwyr 
Nid yw’r aelodau yn dymuno derbyn lwfansau. 
 
8) Costau’r fynwent 
Penderfynwyd codi prisiau’r fynwent ac mi fyddant yn cael eu cyhoeddi ar y wefan. 

 

9) Llofnodi cofnodion y cyfarfod a gynhaliwyd ar nos Lun, Mawrth 9fed 2026: 
Roedd ambell fater yn y cofnodion heb fod yn gywir, a chan fod angen gwneud mân 
newidiadau, bydd y cofnodion yn cael eu hailgyflwyno’r i'r cadeirydd y mis nesaf. 
 
10) Materion yn codi o’r cofnodion: 

Ymatebion Cyngor Gwynedd i faterion ffyrdd a llwybrau :  

Arwydd wedi ei daro lawr wrth Blas Newydd, Rhoshirwaun – Adroddodd Cyngor Gwynedd 
bod tocyn gwaith wedi cael ei greu ar gyfer adnewyddu/ailosod y postyn, a bydd yn cael ei 
wneud pan fydd adnoddau ar gael.  

Tywyllwch ar y ffordd rhwng Rhoshirwaun a phentref Aberdaron – Gofynnodd Cyngor 
Gwynedd am union leoliad ac mae’r clerc wedi ymateb.  

Adroddodd Cyngor Gwynedd fod y tyllau ar lonydd Bryn Meina, Minafon am y capel, 
Bodwrdda, a Lôn Rhiw wedi cael eu llenwi erbyn hyn.  

Mae ochrau’r lôn rhwng Tŷ Isaf a Thŷ’n Cae wedi mynd llawer uwch na bôn y cloddiau 
oherwydd cerbydau mawr yn cafnu’r tir – Adroddodd Cyngor Gwynedd y bydd y ffordd yn cael 
sylw yn fuan. 



 
 

 
i. Materion yr Eglwys Newydd 

Dywedodd Darren Gallagher ei fod am ddod draw i'r Eglwys i weld beth oedd y camau nesaf 
ond nid wedi bod hyd yn hyn. Mae’r Cynghorydd Dewi Evans am holi am ddiweddariad gan 
nad yw llawer o waith wedi digwydd yn ddiweddar.  Derbyniodd y cynghorydd Dewi Evans un 
pris i atgyweirio’r to uwchben y fynedfa gan fod dŵr yn disgyn tuag at y drws. Rydym yn 
disgwyl am amcan bris arall cyn penderfynu. 
 
ii. Y Fynwent  

Nid oedd diweddariad. 
 
iii. Y Cae Chwarae  

Yn dilyn ymateb Wicksteed mai dim ond ar yr offer cae chwarae oedden nhw’n edrych fe 
benderfynwyd mynd yn ôl atynt i bwysleisio nad ydym yn hapus gyda safon yr archwiliad a 
holi a oes modd cael gostyngiad yn y pris.  
  
Yn dilyn derbyn cwyn fod y biniau yn llawn yn y cae chwarae a bod Cyngor Gwynedd heb eu 
gwagio penderfynwyd cysylltu i ofyn a gaiff hyn ei wneud ar frys. 
 
 
11) Gohebiaethau:  

● E-bost oddi wrth Penny Lofts o Williams Homes Bala yn cynnig rhoi rhywbeth yn ôl i'r 
gymuned – Mae Penny yn gweithio gyda'r gymuned eisoes.  

● E-bost oddi wrth Tosin Adeleke o ‘Sight Cymru’ yn cynnig cyflwyniad i'r cyhoedd – 
Mae’r cyngor yn hapus i Tosin ddod i ymweld os dymuna.  

● E-bost oddi wrth Dafydd Rhys yn gofyn a ydym eisiau bod yn rhan o Ŵyl Arfordir Llŷn - 
Er gwybodaeth  

● Cais Gwynedd Ni – Penderfynwyd ymgeisio er mwyn rhoi’r arian at achos Siân Parry i 
hyrwyddo hyfywedd y Gymraeg. 

 
8) Cynllunio 
C26/0216/30/LL - Caravan Park, Tir Glyn, Uwchmynydd, Pwllheli, Gwynedd, LL53 8DA - Cais 
llawn i newid defnydd cae amaethyddol i gynnwys 10 llain carafán teithiol tymhorol  yn 
ychwanegol i'r prif safle ynghyd â chodi adeilad toiledau/cawodydd, gwelliannau tirlunio 
meddal, creu mynedfa/allanfa bwriedig a gosod offer trin  – Dim gwrthwynebiad 



 
 
13) Ariannol 
i) Mantolen ariannol 2025/26 a ffurflen archwiliad – Derbyniwyd y fantolen a’r ffurflen 
archwiliad fel rhai cywir ac mi fydd y clerc yn eu hanfon at Gyngor Gwynedd. 
 
 

Derbyniadau  
Mrs M Griffith (Claddu llwch y diweddar M. Hughes)  £255 
Cyngor Gwyned (Praesept)      £9,250 
 

Taliadau 
Phil Hughes (Cyflog)                                                     £309.55   
HMRC (PAYE)         £77.20 
John Tudor (Paratoi PAYE 2025-26)     £140 
Neuadd Rhiw (Cyfarfod)      £25 
 

14) Materion ffyrdd a llwybrau 

i. Mae rhan o bont Bodnant wedi disgyn ac mae pont pentref Aberdaron wedi cael ei 
daro - bydd angen sylw gan Gyngor Gwynedd.  

ii. Ym mhentref Aberdaron mae’r wal wrth y siop Spar wedi cael ei godi gyda brics ond 
dylai fod yn garreg gan ei fod yn rhestredig - penderfynwyd anfon at Gyngor Gwynedd.  

iii. Mae’n anodd cysylltu trwy linell ffôn gyda Meddygfa Rhydbach– penderfynwyd cysylltu 
trwy e-bost gyda’r feddygfa i ofyn a oes cynlluniau i ddatrys y broblem.  

iv. Mae nifer o bobl yn sefyll yn y lôn yng nghanol pentref Aberdaron ar adegau yn yfed – 
penderfynwyd cysylltu gyda’r heddlu i ofyn am gynyddu eu presenoldeb yn y pentref. 

v. Holwyd a oedd diweddariad am Ysgol Rhydlios - penderfynwyd gofyn i Gyngor 
Gwynedd.  

vi. Mae yna feinciau ar y prom wrth ‘Queens’ yn edrych fel eu bod angen eu hadnewyddu 
– Penderfynwyd gofyn i Gyngor Gwynedd eu hatgyweirio.  

vii. Nid yw’r arwydd sydd yn hysbysu fod plant yn croesi’r ffordd wrth ymyl Ysgol Crud Y 
Werin yn fflachio – penderfynwyd gofyn i adran Priffyrdd Cyngor Gwynedd.  

viii. Mae dŵr yn llifo i'r lon o beipen ddŵr wrth Dwyros, Aberdaron ac yn Nhai Teras yn 
Rhoshirwaun yn ogystal â chanol pentref Botwnnog – Penderfynwyd cysylltu gyda Dŵr 
Cymru. 

 



 
Cynhelir cyfarfod nesaf y Cyngor ar nos Lun, Mehefin 8fed yng Nghanolfan Deunant. 


